
(VIDEO) Sarajlija usred dana uhapšen
zbog pokušaja ubistva: Ispalio kišu
metaka na Trebeviću

Piše: A. KA. Prije 23 sata

Maskirani napadač Irnes Hubijar na parkingu ispalio više hitaca prema
Kosti Pandureviću, ali ga nije pogodio

Irnes Hubijar (37) iz Sarajeva uhapšen je zbog sumnje da je prije mjesec na
Trebeviću pokušao ubiti Kostu Pandurevića iz Istočne Ilidže, potvrđeno je za
ATV.

Pucnjava se dogodila 27. decembra kada je maskirani napadač na parkingu
ispalio više hitaca prema Pandureviću, ali ga nije pogodio. Pandurević je
potom uzvratio paljbu. Napadač se dao u bjekstvu, dok je Pandurević
priveden jer nije imao dozvolu za pištolj iz kojeg je pucao.

ISPALJENO VIŠE HITACA
(VIDEO) Dramatične scene: Pogledajte snimak
vatrenog obračuna na Trebeviću

- Radeći na rasvjetljavanju pokušaja ubista koje je počinjeno 27. decembra
2025. godine, pripadnici PU Istočno Sarajevo došli su do saznanja da se u
vezu sa izvršenjem tog krivičnog djela dovodi I. H. iz Sarajeva koji je jučer
uhapšen u Kantonu Sarajevu, saopćila je PU Istočno Sarajevo.

Dodaju da će I. H., uz izvještaj o počinjenom krivičnom djelu, danas biti
predat u nadležnost Okružnog javnog tužilaštva u Istočnom Sarajevu na dalje
postupanje.

- I. H. se sumnjiči da je 27. decembra oko 22.55 sati na području Istočnog
Sarajeva, maskiran pucao iz vatrenog oružja u pravcu K. P. iz Istočne Ilidže,
navode u policiji.

PU Istočno Sarajevo zahvalilo se MUP-u Kantona Sarajevo na pruženoj
pomoći i službenoj saradnji. Iz sarajevske policije, navodeći incijale
osumnjičenog, naveli su da je Sarajlija uhapšen u srijedu u 11.25 sati.

Kosta Pandurević ranije je hapšen zbog sumnje da se može dovesti u vezu sa
pokušajem ubistva Adija Nukića (32) koji je 19. jula 2023. ranjen sa više hitaca
iz pištolja ispred kafe bara "Moka" u Istočnom Sarajevu.

